
ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՀՈԿՏԵՄԲԵՐԻ 21-Ի N 1442-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ ֆինանսների նախարարություն 

	20.09.2022թ.

	
	N   01/2-1/16376-2022

	Հայաստանի Հանրապետության կառավարության 2010 թվականի հոկտեմբերի 21-ի թիվ 1442-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի լրամշակված տարբերակի վերաբերյալ հայտնում ենք, որ դիտողություններ և առաջարկություններ չկան:
	
  Ընդունվել է 


	2. ՀՀ ազգային անվտանգության ծառայություն
	20.09.2022թ. 

	
	N 11/1058

	Հայաստանի Հանրապետության կառավարության 2010 թվականի հոկտեմբերի 21-ի թիվ 1442-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի լրամշակված տարբերակի վերաբերյալ հայտնում ենք, որ դիտողություններ և առաջարկություններ չկան:
	
  Ընդունվել է 

	3. ՀՀ ոստիկանություն
		14.09.2022թ.

	
	N  1/21/79714-22

	Ի պատասխան Ձեր 05․09․2022թ․ թիվ 01/11-1/64046-2022 գրության՝ Հայաստանի Հանրապետության կառավարության 2010 թվականի հոկտեմբերի 21-ի N 1442-Ն որոշման մեջ փոփոխություններ և լրացումներ կատարելու մասին ՀՀ կառավարության որոշումների նախագծերի լրամշակված տարբերակների վերաբերյալ առաջարկություններ չկան:

	Ընդունվել է 





	4. ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	19.09.2022թ.

	
	N  //30664-2022

	Ի պատասխան Ձեր՝ 05.09.2022թ. թիվ 01/11-1/64046-2022 գրության՝ քննության առնելով Հայաստանի Հանրապետության կառավարության 2010 թվականի հոկտեմբերի 21-ի N 1442-ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը՝ հայտնում եմ հետևյալը.
Համաձայն ՀՀ կառավարության որոշման նախագծին կից ներկայացված հիմնավորման՝ վերջինս մշակվել է ՀՀ Ազգային ժողովի կողմից 2022թ. մայիսի 25-ին առաջին ընթերցմամբ ընդունված՝ «Մաքսային կարգավորման մասին» օրենքում լրացումներ կատարելու մասին», «Սննդամթերքի անվտանգության պետական վերահսկողության մասին» օրենքում փոփոխություններ և լրացումներ կատարելու մասին», «Ավտոմոբիլային տրանսպորտի մասին» օրենքում լրացումներ եւ փոփոխություններ կատարելու մասին» օրենքում փոփոխություն կատարելու մասին», «Պետական սահմանի մասին» օրենքում փոփոխություններ և լրացումներ կատարելու մասին», «Պետական սահմանի մասին» օրենքում լրացումներ կատարելու մասին» օրենքն ուժը կորցրած ճանաչելու մասին», «Ազգային անվտանգության մարմինների մասին» օրենքում լրացումներ կատարելու մասին», «Ոստիկանության մասին» օրենքում լրացում կատարելու մասին» օրենքի նախագծի, «Օտարերկրացիների մասին» օրենքում փոփոխություններ եւ լրացումներ կատարելու մասին», «Տեսանկարահանող կամ լուսանկարահանող սարքերով հայտնաբերված ճանապարհային երթեւեկության կանոնների խախտումների վերաբերյալ գործերով իրականացվող վարչական վարույթի առանձնահատկությունների մասին» օրենքում լրացումներ կատարելու մասին» օրենքների փաթեթով /այսուհետ՝ Օրենքների փաթեթ/ նախատեսված կանոնակարգումների կիրարկումն ապահովելու նպատակով:
Վերոգրյալի վերաբերյալ հարկ է նշել, որ Օրենքների փաթեթում ներառված՝ 
· «Մաքսային կարգավորման մասին» օրենքում լրացումներ կատարելու մասին» օրենքի 3-րդ հոդվածով լրացվող 12.1-ին հոդվածի 4-րդ մասի համաձայն՝ մաքսային մարմնի կողմից նաև սահմանային վերահսկողության կամ սահմանային հսկողության այլ գործառույթի իրականացման կարգը պետք է սահմանվի Կառավարության կողմից: Միաժամանակ, «Սննդամթերքի անվտանգության պետական վերահսկողության մասին» օրենքում փոփոխություններ և լրացումներ կատարելու մասին» և «Պետական սահմանի մասին» օրենքում փոփոխություններ և լրացումներ կատարելու մասին» օրենքներով սահմանվել են դրույթներ առ այն, որ մինչև «Մաքսային կարգավորման մասին» օրենքի 12.1-ին հոդվածի 4-րդ մասով նախատեսված Հայաստանի Հանրապետության կառավարության կողմից կարգի սահմանումը իրենց իրավասության սահմաններում վերահսկողությունը շարունակելու են իրականացնել համապատասխանաբար  Սննդամթերքի անվտանգության ու Առողջապահական և աշխատանքի տեսչական մարմինները:
Միաժամանակ՝ համաձայն նախագծին կից ներկայացված ամփոփաթերթի՝ վերոգրյալ դիտարկումը ընդունվել է ի գիտություն և նշվել է, որ «Մաքսային կարգավորման մասին» օրենքում լրացումներ և փոփոխություններ կատարելու մասին» օրենքի նախագծի (Կ-217-28.03.2022,18.05.2022-ՏՀ-011/1) 3-րդ հոդվածով լրացվող 12.1-ին հոդվածի 4-րդ մասով նախատեսվող՝  սահմանային վերահսկողության կամ սահմանային հսկողության այլ գործառույթի  իրականացմանն առնչվող առանձին հարցեր կարգավորվում են «Հայաստանի Հանրապետության կառավարության 2010 թվականի հոկտեմբերի 21-ի N 1442-Ն որոշման մեջ փոփոխություններ և լրացումներ կատարելու մասին» նախագծով: 		   
Այնուամենայնիվ կարծում եմ, որ նշված որոշմամբ օրենքների բովանդակությունից բխող կարգավորումներին ամբողջությամբ անդրադարձ կատարված չէ, ուստի առաջարկում եմ ևս մեկ անգամ անդրադառնալ Գրասենյակի առաջարկությանը: 
Միաժամանակ, այն պարագայում, եթե համարվում է, որ օրենքներից բխող կարգավորումները արտացոլված են որոշման մեջ, ապա անհրաժեշտ է փոփոխություններ կատարել վերջինիս նախաբանում՝ որպես լիազորող նորմ սահմանելով «Մաքսային կարգավորման մասին» օրենքում լրացումներ կատարելու մասին» օրենքի նախագծի 3-րդ հոդվածով լրացվող 12.1-ին հոդվածի 4-րդ մասը: 
«Հայաստանի Հանրապետության կառավարության 2010 թվականի հոկտեմբերի 21-ի N 1442-Ն որոշման մեջ փոփոխություններ և լրացումներ կատարելու մասին» նախագծի (այսուհետ՝ Նախագիծ) վերաբերյալ․					
· Նախագծի 2-րդ կետի 2-րդ և 18-րդ ենթակետերի վերաբերյալ հարկ է նշել, որ  բեռների ներմուծման կամ արտահանման դեպքում՝ Հայաստանի Հանրապետության կառավարության սահմանած կարգի համաձայն տրվող համապատասխան ուղեկցող փաստաթղթերի թղթային տարբերակների ներկայացումը կարող է սահմանված լինել ներմուծող երկրի պահանջներով, ուստի, հաշվի առնելով վերոգրյալը՝ առաջարկում եմ սահմանել դրույթ առ այն, որ համապատասխան ուղեկցող փաստաթղթերը կարող են տրամադրվել նաև թղթային տարբերակով՝ ըստ պահանջի:
· Նախագծի 2-րդ կետի 5-րդ ենթակետում լրացնել «,իսկ «ներմուծվող» բառը և դրա հոլովաձևերը փոխարինել «տեղափոխվող» բառով և դրա համապատասխան հոլովաձևերով» բառերով։


· Նախագծի 2-րդ կետը լրացնել  նոր 25-րդ ենթակետով՝ հետևյալ բովանդակությամբ․ 
«25) լրացնել  նոր 10․1-ին կետ՝ հետևյալ բովանդակությամբ․
«10.1. Ներմուծվող, արտահանվող, տեղափոխվող կամ տարանցիկ փոխադրվող բեռների վերաբերյալ տեղեկատվությունը արտացոլվում է «Մեկ կանգառ, մեկ պատուհան» համակարգում։»։
· Նախագծի 2-րդ կետի 8-րդ ենթակետով լրացվող 12․1-ին կետում «լիազոր մարմնի կողմից նշված վայր տեղափոխելու նպատակով» բառերը փոխարինել «օրենսդրությամբ սահմանված վայրերում լիազոր մարմնի կողմից վերահսկողություն իրականացնելու նպատակով» բառերով։


· Նախագծի 2-րդ կետը լրացնել նոր 26-րդ ենթակետով՝ հետևյալ բովանդակությամբ․ 
«26) լրացնել նոր 12․2-րդ կետ՝ հետևյալ բովանդակությամբ․
«12.2. Օրենքով նախատեսված պետական վերահսկողությունը լիազոր մարմնի կողմից իրականացվում է զննման, նմուշառման և լաբորատոր փորձաքննության միջոցով՝ Հայաստանի Հանրապետության կառավարության 2013 թվականի փետրվարի 21-ի N 218-Ն որոշմամբ սահմանված դեպքերում։»։
· Նախագծի 2-րդ կետի 11-րդ ենթակետը խմբագրել՝ սահմանելով, որ ներմուծվող բեռի փաստաթղթային ուսումնասիրման, փաստաթղթային ստուգման, ակնադիտական զննման կամ ակնադիտական հետազոտման միջոցով բեռի նույնականացման ձևով մաքսային մարմինների կողմից իրականացվող վերահսկողության արդյունքում բեռի ներմուծումն արգելվում է մաքսային մարմինների կողմից, իսկ զննման և/կամ լաբորատոր փորձաքննության արդյունքների հիման վրա վտանգավոր ճանաչված բեռի դեպքում՝ լիազոր մարմնի կողմից։
· Նախագծի 2-րդ կետի 13-րդ ենթակետն անհրաժեշտ է վերանայել, քանի որ  ոչ բոլոր արտահանողները հնարավորություն ունեն հայտը ներկայացնել էլեկտրոնային եղանակով (օրինակ 1 գլուխ թութակ, 5 գլուխ աղավնի արտահանողները), ուստի առաջարկում եմ նախատեսել նաև թղթային տարբերակով հայտը ներկայացնելու հնարավորություն։
· Նախագծի 2-րդ կետը լրացնել նոր 27-րդ ենթակետով՝ հետևյալ բովանդակությամբ․ 
 «27) 28-րդ կետի 3-րդ ենթակետից հանել «Հայաստանի Հանրապետության օրենսդրությամբ» բառերը․
	














































































































Չի ընդունվել
 Ըստ էության առաջարկը, արդեն իսկ, տեղայնացված է նախագծում, ուստի անհասկանալի է, այն որպես առաջարկ ներկայացնելու նպատակահարմարությունը։










Չի ընդունվել
    Ըստ էության բովանդակային առումով առաջարկը, արդեն իսկ, տեղայնացված է նախագծում, ուստի անհասկանալի է, այն որպես առաջարկ ներկայացնելու նպատակահարմարությունը։





Չի ընդունվել 
  Նպատակահարմարությունը բացակայում է, քանի որ հենց Մաքսային կարգավորման մասին օրենքը օգտագործում է ԵԱՏՄ երկրներից ներմուծում հասկացությունը։

Չի ընդունվել 
  Առաջարկությունը վերաբերելի չէ Նախագծով սահմանվող կարգավորումներին: 






Ընդունվել է
  Նախագծի 2-րդ կետի 8-րդ ենթակետով լրացվող 12․1-ին կետում «լիազոր մարմնի կողմից նշված վայր տեղափոխելու նպատակով» բառերը փոխարինվել են «օրենսդրությամբ սահմանված վայրերում լիազոր մարմնի կողմից վերահսկողություն իրականացնելու նպատակով» բառերով։	

Ընդունվել է
   Նախագծի 2-րդ կետը խմբագրվել է՝ լրացնելով նոր 12․2-րդ կետ:



	





Ընդունվել է
 Նախագծի 2-րդ կետի 11-րդ ենթակետը խմբագրվել է:


	






Չի ընդունվել
  Առաջարկությունը չի բխում Նախագծով կարգավորվող ընդհանուր գաղափարից:





Ընդունվել է
 Նախագծի 2-րդ կետը լրացվել է նոր 14-րդ ենթակետով:

	5. ՀՀ էկոնոմիկայի նախարարություն
	20.09.2022թ.

	
	N 01/14593-2022

	1. Հայաստանի Հանրապետության կառավարության 2010 թվականի հոկտեմբերի 21-ի N 1442-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ․
1) Դեռևս 2014-2016 թթ․-ից էկոնոմիկայի նախարարության կողմից մշակվել և շահագրգիռ մարմիններին է ներկայացվել «Հայաստանի Հանրապետության կառավարության 2010 թվականի հոկտեմբերի 21-ի № 1442-Ն որոշման մեջ փոփոխություններ կատարելու մասին» և «Հայաստանի Հանրապետության կառավարության 2010 թվականի հոկտեմբերի 21-ի № 1499-Ն որոշման մեջ փոփոխություններ կատարելու մասին» Կառավարության որոշումների նախագծերը, իսկ 2020-2021 թթ․-ին նաև նշյալ նախագծերի փաթեթը լրացվել է «Սննդամթերքի անվտանգության պետական վերահսկողության մասին» օրենքում փոփոխություն կատարելու մասին» ՀՀ օրենքի նախագծով: Վերոնշյալ նախագծերի քննարկման նպատակով 2021 թ․-ին նախարարությունում կայացել է հանդիպում՝ ՍԱՊԾ-ի և ՊԵԿ-ի համապատասխան ներկայացուցիչների հետ։ Քննարկման արդյունքում որոշվել է հաշվի առնել մաքսային մուտքի նոր ձևաչափով համակարգի թողարկումը (որն առավել արդիականացված և համապարփակ է լինելու), որի կիրարկման ընթացքում «անվտանգության սերտիֆիկատի» տրամադրման անհրաժեշտությունը կբացակայի։ Անհրաժեշտ է հաշվի առնել նաև ԵԱՏՄ օրենսդրական պահանջները․ այն է՝ ԵՏՀ 2021 թ. նոյեմբերի 12-ի N 130 որոշմամբ սահմանված հավելվածի 4-րդ կետով հստակ սահմանված են հավելվածի 2-րդ կետի «ա» ենթակետով սահմանված է, որ ներմուծվող (ներմուծված) արտադրանքի համար Միության տեխնիկական կանոնակարգերով (տեխնիկական կանոնակարգերով) նախատեսված համապատասխանության գնահատման մասին փաստաթուղթ է դիտարկվում միության տեխնիկական կանոնակարգերի պահանջներին համապատասխանության սերտիֆիկատը, միության տեխնիկական կանոնակարգերի պահանջներին համապատասխանության մասին հայտարարագիրը, փոքրաչափ նավի դասակարգման մասին վկայականը, գրանցման (պետական գրանցման) վկայականը, տրանսպորտային միջոցի տեսակի հավանություն (շասսի տիպի հաստատում) կամ Միության տեխնիկական կանոնակարգով նախատեսված այլ փաստաթուղթը։ Ներկայացվող փաստաթղթերի շարքում ևս բացակայում է «անվտանգության սերտիֆիկատ» փաստաթուղթը/հասկացությունը, որպես արտադրանքի անվտանգությունը հավաստող համապատասխանության գնահատման փաստաթուղթ։ 
Ելնելով վերոգրյալից՝ առաջարկում ենք նաև նախագծում ներառել նախարարության առաջարկությունները, մասնավորապես՝ «Սննդամթերքի անվտանգության պետական վերահսկողության մասին» օրենքում փոփոխություն կատարելու մասին» ՀՀ օրենքի նախագիծը և «Հայաստանի Հանրապետության կառավարության 2010 թվականի հոկտեմբերի 21-ի № 1442-Ն որոշման մեջ փոփոխություններ կատարելու մասին» և «Հայաստանի Հանրապետության կառավարության 2010 թվականի հոկտեմբերի 21-ի № 1499-Ն որոշման մեջ փոփոխություններ կատարելու մասին» Կառավարության որոշումների նախագծերը (կցվում են)։
2) Ի լրումն վերոնշյալի առաջարկում ենք նաև Որոշման և Նախագծի ողջ տեքստում «լաբորատոր փորձաքննություն» բառերը համապատասխան հոլովաձևերով փոխարինել «լաբորատոր փորձարկում» բառերով և համապատասխան հոլովաձևերով․
3) Հաշվի առնելով ԵՏՀ 2021 թ. նոյեմբերի 12-ի N 130 որոշմամբ սահմանված ներմուծման կարգը (որն ընդունվել է «ԵԱՏՄ մասին» պայմանագրի հիման վրա), որով կարգավորվում են նաև ազգային օրենսդրությամբ սահմանված և տեխնիկական կանոնակարգման օբյեկտ հանդիսացող արտադրանքի ներմուծմանը վերաբերող հարցերը՝ 
ա․ «Որոշման հավելվածի 1-ին կետի «կապված հարաբերությունները» բառերից հետո ավելացնել «, եթե այլ բան նախատեսված չէ Հայաստանի Հանրապետության օրենսդրությամբ սահմանված կարգով վավերացված Հայաստանի Հանրապետության միջազգային պայմանագրերին համապատասխան ընդունված փաստաթղթերով:» բառերը»:».
բ. Նախագծի 2-րդ կետի 2)-րդ ենթակետում «եղանակով։» բառից հետո և 7)-րդ ենթակետում «դեպքերում և կարգով» բառերից հետո ավելացնել «, եթե այլ բան նախատեսված չէ Հայաստանի Հանրապետության օրենսդրությամբ սահմանված կարգով վավերացված Հայաստանի Հանրապետության միջազգային պայմանագրերին համապատասխան ընդունված փաստաթղթերով:» բառերը։
«Եվրասիական տնտեսական միության մասին» պայմանագրի հիման վրա ընդունված ԵՏՀ 2021 թ. նոյեմբերի 12-ի N 130 որոշմամբ հաստատված հավելվածի 2-րդ կետի 2-րդ ենթակետով սահմանված է, որ «ներմուծվող (ներմուծված) արտադրանքի նկատմամբ տեխնիկական կանոնակարգման պահանջները պահպանվում են նաև այն դեպքում, երբ ներմուծվող (ներմուծված) արտադրանքը ներառված է այն արտադրանքի միասնական ցանկում, որի նկատմամբ սահմանվում են Մաքսային միության Հանձնաժողովի 2011 թվականի հունվարի 28-ի թիվ 526 որոշմամբ հաստատված պարտադիր պահանջներ և այդ արտադրանքի նկատմամբ միության անդամ պետությունների օրենսդրությանը համապատասխան սահմանված են համապատասխանության գնահատման անցկացման մասով պարտադիր պահանջներ։»։
4) Նախագծի 2-րդ կետի 17-րդ ենթակետում հստակեցնել «համապատասխան սերտիֆիկատ» արտահայտությունը՝ սահմանելով սերտիֆիկատի հստակ անվանումը։
	







































Չի ընդունվել 
  Առաջարկությունը վերաբերելի չէ Նախագծով սահմանվող կարգավորումներին: 







Չի ընդունվել
  Առաջարկությունը հիմնավորված չէ:



Չի ընդունվել 
  Առաջարկությունը վերաբերելի չէ Նախագծով սահմանվող կարգավորումներին: 





























Չի ընդունվել
  Առաջարկությունը չի բխում Նախագծով սահմանվող ընդհանուր կարգավորումներից:


	6.  ՀՀ սննդամթերքի անվտանգության տեսչական մարմին
	16.09.2022թ. 

	
	N 01/06.1/9971-2022

	Հայաստանի Հանրապետության կառավարության 2010 թվականի հոկտեմբերի 21-ի N 1442-ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ առաջարկում ենք հետևյալը․
· Նախագծի 2-րդ կետի 2-րդ և 18-րդ ենթակետերում անհրաժեշտ է նկատի ունենալ այն հանգամանքը, որ թղթային տարբերակի ներկայացումը կարող է սահմանված լինել ներմուծող երկրի պահանջներով։

· Նախագծի 2-րդ կետի 5-րդ ենթակետը լրացնել «,իսկ «ներմուծվող» բառը և դրա հոլովաձևերը փոխարինել «տեղափոխվող» բառով և դրա համապատասխան հոլովաձևերով» բառերը։


· Նախագծի 2-րդ կետը լրացնել  նոր ենթակետով․ 
«*) լրացնել  նոր 10․1-ին կետ․
«10.1. Ներմուծվող, արտահանվող, տեղափոխվող կամ տարանցիկ փոխադրվող բեռների վերաբերյալ տեղեկատվությունը արտացոլվում է «Մեկ կանգառ, մեկ պատուհան» համակարգում։»։
· Նախագծի 2-րդ կետի 8-րդ ենթակետով լրացվող 12․1-ին կետում «լիազոր մարմնի կողմից նշված վայր տեղափոխելու նպատակով» բառերը փոխարինել «օրենսդրությամբ սահմանված վայրերում լիազոր մարմնի կողմից իր լիազորությունների շրջանակներում վերահսկողություն իրականացնելու նպատակով՝» բառերով։
· Նախագծի 2-րդ կետը լրացնել նոր ենթակետով․ 
«*) լրացնել նոր 12․2-րդ կետ՝ հետևյալ բովանդակությամբ․
«12.2. Օրենքով նախատեսված պետական վերահսկողությունը լիազոր մարմնի կողմից իրականացվում է զննման, նմուշառման և լաբորատոր փորձաքննության միջոցով՝ Հայաստանի Հանրապետության կառավարության 2013 թվականի փետրվարի 21-ի N 218-Ն որոշմամբ սահմանված դեպքերում։»։

· Նախագծի 2-րդ կետի 11-րդ ենթակետը խմբագրել՝ սահմանելով, որ ներմուծվող բեռի փաստաթղթային ուսումնասիրման, փաստաթղթային ստուգման, ակնադիտական զննման կամ ակնադիտական հետազոտման միջոցով բեռի նույնականացման ձևով մաքսային մարմինների կողմից իրականացվող վերահսկողության արդյունքում բեռի ներմուծումն արգելվում է մաքսային մարմինների կողմից, իսկ զննման և/կամ լաբորատոր փորձաքննության արդյունքների հիման վրա վտանգավոր ճանաչված բեռի դեպքում՝ լիազոր մարմնի կողմից։
· Նախագծի 2-րդ կետի 13-րդ ենթակետն անհրաժեշտ է վերանայել՝ հիմք ընդունելով այն հանգամանքը, որ ոչ բոլոր արտահանողները հնարավորություն ունեն հայտը ներկայացնել էլեկտրոնային եղանակով (օրինակ 1 գլուխ թութակ, 5 գլուխ աղավնի արտահանողները), արդյունքում արտահանողի համար ստեղծվում է լրացուցիչ խոչընդոտ։
·  Նախագծի 2-րդ կետը լրացնել նոր ենթակետով․ 
«*) 28-րդ կետի 3-րդ ենթակետից հանել «Հայաստանի Հանրապետության օրենսդրությամբ» բառերը․
	Ընդունվել է ի գիտություն
 Համապատասխան հիմնավորումները ներկայացվել են   ՀՀ վարչապետի աշխատակազմի տեսչական մարմինների աշխատանքների համակարգման գրասենյակի կողմից ներկայացված առաջարկությունների շրջանակներում:

	7. ՀՀ արտաքին գործերի նախարարություն
	15.09.2022թ.
N 1111/40843-22

	Հայտնում ենք, որ ՀՀ ԱԳ նախարարությունը ներկայացված` Հայաստանի Հանրապետության կառավարության 2010 թվականի հոկտեմբերի 21-ի N 1442-ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի:
	
Ընդունվել է 


	8. ՀՀ արդարադատության նախարարություն
	02.09.2022թ.
N 27.2/38620-2022

	Հայաստանի Հանրապետության կառավարության 2010 թվականի հոկտեմբերի 21-ի N 1442-ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առարկություններ չունենք:

